
					ఈ పుట అచ్చుదిద్దబడ్డది
బలాద్గ్రహణము చేసినందుకు శిక్ష,

384. బలాద్రహణము చేయువారెవరై నను మూడు సంవత్సరములదాక ఉండగల కాలావధికి రెంటిలో ఒక రకపు కారావాసముతో గాని, జుర్మానాతోగాని, ఈ రెండింటితోగాని శిక్షింపబడుదురు.

బలాద్గ్రహణము చేయుటకుగాను హాని కలిగింతునని ఒక వ్యక్తిని భయపెట్టుట.

385. బలాద్గ్రహణము చేయుటకుగాను. ఏదేని హాని కలిగింతునిని ఏ వ్యక్తినైనను భయ పెట్ట. లేక భయపెట్టుటకు ప్రయత్నించు వారెవరైనను, రెండు సంవత్సరముల దాక ఉండగల కాలావధికి రెంటిలో ఒక రకపు కారావాసముతో గాని, 'జుర్మానాలో గాని, ఈ రెండింటితోగాని శిక్షింపబడుదురు.

మరణము లేక దారుణమైన ఘాత కలుగునని ఒకవ్యక్తిని భయ పెట్టుట ద్వారా బలాద్గ్రహణము చేయుట.

386. ఏ వ్యక్తినైనను, వ్యక్తి కి గాని, ఎవరేని ఇతర వ్యక్తికిగాని మరణము, లేక దారుణమైన ఘాత కలుగు నని భయ పెట్టుటద్వారా బలాద్గ్రహణము చేయువారెవరైనను, పది సంవత్సరములదాక ఉండగల కాలావధికి రెంటిలో ఒక రకపు కారావాసముతో శిక్షింపబడుదురు మరియు జుర్మానాకు కూడ పాత్రులగుదురు.

బలాద్గ్రహణను చేయుటకుగాను మరణము, లేక దారుణమైన ఘాత కలుగునని ఒక వ్యక్తిని భయ పెట్టుట.

387, బలాద్గ్రహణము చేయుటకుగాను, ఏ వ్యక్తి నై నను, ఆ వ్యక్తి కిగాని, ఎవరేని ఇతర వ్యక్తి కి గాని మరణము, లేక దారుణమైన ఘాత కలుగునని భయ పెట్టు, లేక అటు భయ పెట్టుటకు ప్రయత్నించు వారెవరైనను, ఏడు సంవత్సరములదాక ఉండగల కాలావధికి రెంటికో ఒక రకపు కారావాసముతో శిక్షింపబడుదురు, మరియు జూర్మానాకు కూడ పాత్రులగుదురు.

మరణ దండన లేక యావజ్జీవ కారావాసము,మొదలై నవాటితో శిక్షింపదగు అపరాధము మోపబడునను బెదిరింపు ద్వారా బలాద్గ్రహణము
చేయుట.

388. ఏ వ్యక్తి నై నను, ఆ వ్యక్తి పై గాని, ఎవరేని ఇతరుని పై గాని, మరణదండనతొ, లేక యావజ్జీవ కారావాసముతో లేక పది సంవత్సరములదాక ఉండగల కాలావధికి కారావాసముతో శిక్షింపదగిన ఏదేని ఆపరాధమును చేసినట్లు, లేక చేయుటకు ప్రయత్నించినట్లు, లేక అట్టి అపరాధమును చేయుటకు ఎవరేని ఇతర వ్యక్తిని ప్రేరే పించుటకు ప్రయత్నించినట్లు అపరాధము మోపబడునని భయ పెట్టుట ద్వారా బలాద్గ్రహణము చేయు వారెవరైనను, పది సంవత్సరముల దాక ఉండగల కాలావధికి రెంటిలో ఒక రకపు కారావాసముతో శిక్షింపబడుదురు, మరియు జుర్మా నాకు కూడ పాత్రులగుదురు, మరియు ఆ ఆపరాధము ఈ స్మృతిలోని 377వ పరిచ్ఛేదము క్రింద శిక్షింపదగిన అపరాధమైనచో, యావజ్జీవ కారావాసముతో శిక్షింపబడవచ్చును.

బలాద్గ్రహణము చేయుటకుగాను, ఒకవ్యక్తిని అతని పై ఆపరాధము మోపబడునని భయపెట్టుట. 

389. బలాద్గ్రహణము చేయుటకుగాను ఏ వ్యక్తి నైనను, ఆ వ్యక్తి పై గాని ఎవరేని ఇతరుని పై గాని, మరణ దండనతో, లేక యావజ్జీవ కారావాసముతో లేక పది సంవత్సరముల దాక ఉండగల కాలావధికి కారావాసముతో శిక్షింపదగిన అపరాధమును చేసినట్లు లేక చేయుటకు ప్రయత్నించినట్లు అపరాధము మోపబడునని భయ పెట్టు లేక 'అట్లు భయ పెట్టుటకు ప్రయత్నించు వారెవరైనను, పది సంవత్సరములదాక ఉండగల కాలావధికి రెంటిలో ఒక రకపు కారావాసముతో శిక్షింపబడుదురు, మరియు జుర్మానాకు కూడ పాత్రులగుదురు, మరియు ఆ అపరాధము ఈ స్మృతిలోని 377వ పరిచ్ఛేదము క్రింద శిక్షింపదగిన ఆపరాధమైచో, యావజ్జీవ కారావాసముతో శిక్షింపబడవచ్చును.



దోపిడిని, బందిపోటును గురించి




దోపిడి.

390. ఏ దోపిడీయందైనను దొంగతనముగాని బలాద్గ్రహణము గాని చేరి ఉండును.

దొంగతనము ఎప్పుడు దోపిడీ అగును.

దొంగతనముచేయుటకుగాని, దొంగతనము చేయుటలో గాని, దొంగిలింపబడిన ఆస్తిని తీసికొనిపోవుటలో లేక తీసికొసిపోవుటకు ప్రయత్నించుటలో గాని, ఆ లక్ష్యసిద్ధి కై ఏ వ్యక్తి కై నమ మరణము, లేక ఘాత, లేక అక్రమ అవరోధమునైనను, తక్షణ మరణము, లేక తక్షణ ఘాత, లేక తక్షణ ఆక్రమ అవరోధము కలుగునను భయమునైనను అపరాధి స్వచ్ఛందముగ కలిగించినచో లేక కలిగించుటకు ప్రయత్నించినచో దొంగతనము “దోపిడీ" ఆగును.

బలాద్గ్రహణను ఎప్పుడు దోపిడీ ఆగును,

బలాద్గ్ర హణము చేయు సమయమున అపరాధి భయ పెట్టబడిన వ్యక్తి యొక్క ఎదుటనే ఉండి, ఆ వ్యక్తి కైనను వేరొక వ్యక్తి కై నను తక్షణ మరణము, తక్షణ ఘాత, లేక తక్షణ అక్రమ అవరోధము కలుగునని ఆ వ్యక్తిని భయ పెట్టుట ద్వారా బలాద్గ్రహణము చేసి, అట్లు భయ పెట్టుటద్వారా, అట్లు భయపెట్టబడిన వ్యక్తి చే అప్పటికప్పుడే బలాద్గ్ర హిత వస్తువును ఇచ్చివేయునట్లు చేసినచో బలాద్గ్ర హణము “దోపిడీ" అగును.

విశదీకరణము :-- తక్షణ మరణము, తక్షణ ఘాత, లేక తక్షణ అక్రమ ఆవరోధము కలుగునని ఆ ఇతర వ్యక్తిని భయ పెట్ట జాలునంతగా అతనికి సమీపములో అపరాధి ఉండుచో అపరాధి ఆతని ఎదుట ఉన్నట్లు చెప్పబడును.










[image: ]

[image: ]

"https://te.wikisource.org/w/index.php?title=పుట:ది_ఇండియన్_పీనల్_కోడు.pdf/88&oldid=409501" నుండి వెలికితీశారు


					వర్గం: 	అచ్చుదిద్దబడినవి




				

			
			
		

		
			

		 ఈ పేజీలో చివరి మార్పు 14 ఫిబ్రవరి 2023న 05:00కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

